
Access City Award 2027 - Formola tal-
applikazzjoni u gwida għall-applikanti

Jekk jogħġbok aqra dawn il-linji gwida bir-reqqa, flimkien mar-Regoli tal-
Kompetizzjoni qabel timla l-formola online. Hawnhekk se ssib l-informazzjoni kollha 
meħtieġa li se tgħinek timla t-taqsimiet fil-formola online tal-applikazzjoni kif 
suppost u tiddeskrivi l-attivitajiet tiegħek b’suċċess.

1.	 INFORMAZZJONI BAŻIKA BIEX TAPPLIKA 
•	Perjodu tal-applikazzjoni: 18 ta’ Ġunju - 4 ta’ Settembru 2026 12:00 PM 

CEST (nofsinhar)

•	Mod ta’ twassil tal-applikazzjonijiet: permezz tal-pjattaforma online  
https://www.accesscityaward.eu/ 

•	Aktar informazzjoni hi disponibbli fis-sit web tal-Premju għall-Belt 
Aċċessibbli: https://commission.europa.eu/strategy-and-policy/policies/justice-
and-fundamental-rights/disability/access-city-award_mt

•	Lingwa: L-applikazzjonijiet iridu jimtlew preferibbilment bl-Ingliż, sabiex 
jiffaċilitaw u jħaffu l-proċess ta’ evalwazzjoni tal-proposti. L-applikazzjonijiet 
sottomessi fi kwalunkwe lingwa ufficjali tal-UE1 xorta waħda ser ikunu accettati. 
L-ebda lingwa oħra mhi se tiġi aċċettata.

•	L-għadd massimu indikat ta’ karattri disponibbli għal kull tweġiba jinkludi 
l-ispazji. Jekk jogħġbok, żomm f’moħħok li t-tweġibiet se jkollhom partijiet 
maqtugħa ladarba jintlaħaq il-limitu ta’ karattri.

1  L-UE għandha 24 lingwa uffiċjali: il-Bulgaru, il-Kroat, iċ-Ċek, id-Daniż, l-Olandiż, l-Ingliż, 
l-Estonjan, il-Finlandiż, il-Franċiż, il-Ġermaniż, il-Grieg, l-Ungeriż, l-Irlandiż, it-Taljan, il-Latvjan, 
il-Litwan, il-Malti, il-Pollakk, il-Portugiż, ir-Rumen, is-Slovakk, is-Sloven, l-Ispanjol u l-Iżvediż.

https://www.accesscityaward.eu/
https://commission.europa.eu/strategy-and-policy/policies/justice-and-fundamental-rights/disability/access-city-award_mt
https://commission.europa.eu/strategy-and-policy/policies/justice-and-fundamental-rights/disability/access-city-award_mt
https://commission.europa.eu/strategy-and-policy/policies/justice-and-fundamental-rights/disability/


•	Se jiġu aċċettati biss applikazzjonijiet li jikkonformaw mal-kriterji ta’ 
ammissibbiltà u eliġibbiltà speċifikati fir-Regoli tal-Kompetizzjoni. 

•	Is-Segretarjat tal-ACA (secretariat@accesscityaward.eu) huwa disponibbli biex 
jgħin jiċċara mistoqsijiet relatati mal-mili tal-formoli. Il-kwalità lingwistika 
mhijiex importanti għall-evalwazzjoni tal-applikazzjoni tiegħek. Madankollu, se 
jkun kruċjali li tiżgura li l-informazzjoni tal-attivitajiet tiegħek dwar 
l-aċċessibbiltà tiġi kondiviża sew, peress li dan il-kontenut se jkun deċiżiv għall-
possibbiltajiet li l-belt tiegħek tirbaħ il-premju.  

2.	� FORMOLA TAL-APPLIKAZZJONI U KIF  
TIMLIHA B’SUĊĊESS

L-applikazzjoni tiegħek għandha tkun ċara u preċiża kemm jista’ jkun sabiex il-
ġurija nazzjonali u Ewropea jkunu jistgħu japprezzaw l-isforzi tiegħek fil-qasam tal-
aċċessibbiltà. Jekk jogħġbok, iffoka fuq il-fatti u n-numri. Agħti eżempji, li jinkludu 
data kwalitattiva u kwantitattiva. Kun żgur li ppreżentajt b’mod ċar l-approċċ u 
l-istrateġija ġenerali tiegħek fir-rigward tal-aċċessibbiltà u li enfasizzajt l-attivitajiet 
innovattivi u straordinarji kollha li wassluk għas-suċċess f’dan il-qasam. Indika 
l-iskeda ta’ żmien tal-attivitajiet: meta tnedew u x’se jkunu l-iżviluppi futuri. Meta 
tiddeskrivi l-inizjattivi tiegħek, jekk jogħġbok speċifika d-diversità ta’ diżabbiltajiet li 
l-miżuri ta’ aċċessibbiltà tiegħek ikunu qed jindirizzaw b’mod komprensiv, mhux biss 
debolezzi fiżikċi, imma wkoll sensorji, intellettwali u mentali.

A.	 IDENTITÀ TAL-BELT

Isem il-Belt:
Pajjiż:
Daqs tal-belt (numru ta’ abitanti):
Deskrizzjoni qasira tal-belt (massimu ta’ 700 karattru inklużi l-ispazji)

Kif timla din it-taqsima:
Hawnhekk inkludi xi informazzjoni bażika dwar il-belt tiegħek, il-morfoloġija u l-istorja 
tagħha sa fejn dawn l-aspetti jistgħu jkollhom impatt fuq l-aċċessibbiltà (pereżempju 
jekk hijiex mibnija fuq art għolja jew għandhiex ċentru medjevali b’toroq dojoq u 
ostakli diffiċli biex jingħelbu għal utenti ta’ siġġijiet tar-roti jew persuni  
b’debolezzi viżwali).

B.	 IR-RILEVANZA GĦALL-GĦANIJIET
Jekk jogħġbok, agħti deskrizzjoni ġenerali tal-inizjattivi eżistenti u ppjanati 
dwar l-aċċessibbiltà, fir-rigward tal-erba’ oqsma li ġejjin: 

a.	l-ambjent mibni u l-ispazji pubbliċi. 

b.	it-transport u l-infrastrutturi relatata. 

c.		l-informazzjoni u l-komunikazzjoni, inklużi teknoloġiji ġodda tal-
informazzjoni u l-komunikazzjoni. 

d.	il-faċilitajiet u s-servizzi pubbliċi.

Massimu ta’ 2600 karattru inklużi l-ispazji.

Kif timla din it-taqsima:
Għal kull inizjattiva / azzjoni / programm, inkludi l-għanijiet, l-objettivi, il-benefiċjarji, 
id-data tal-bidu u tat-tmiem tagħha. Uri l-approċċ globali u l-viżjoni ambizzjuża 
għall-futur biex tittejjeb l-aċċessibbiltà fil-belt tiegħek. Fejn possibbli, ikkwantifika 
l-livell jew il-perċentwali ta’ aċċessibbiltà ta’ miżuri relatati mal-oqsma msemmija u 
indika jekk dawn il-perċentwali humiex stimi jew ibbażati fuq data attwali.
Pereżempju, tista’ tiddeskrivi miżuri relatati ma’:

•	Aċċessibbiltà tal-ambjent mibni u spazj pubbliċi: id-disinn taċ-ċentru tal-belt, 
tat-toroq u tal-bankini, tal-parks, tal-pjazez, ta’ monumenti u spazji miftuħa, 
tal-ambjenti tax-xogħol, tas-swieq, ta’ festivals, u ta’ avvenimenti oħra fil-
beraħ.

•	Aċċessibbiltà tat-trasport u infrastrutturi relatati: il-parkeġġi tal-karozzi, 
ajruporti, stazzjonijiet tal-ferrovija u stazzjonijiet tax-xarabanks, taxis, ferroviji, 
metro, xarabanks u trammijiet, il-prossimità, l-interkonnettività tat-trasport 
pubbliku u d-disponibbiltà tal-informazzjoni u appoġġ dwar il-vjaġġi. 

•	L-aċċessibbiltà tal-informazzjoni u l-komunikazzjoni, inklużi t-teknoloġiji 
tal-informazzjoni u tal-komunikazzjoni: aċċess għall-informazzjoni ufficjali tal-
awtoritajiet. Pereżempju: l-aċċessibbiltà għal informazzjoni multimedjali 
promozzjonali tal-muniċipalità, pariri u proċeduri ta’ rispons taċ-ċittadini dwar 
l-aċċessibbiltà tas-sit web, provvista ta’ informazzjoni online fl-arti, il-kultura, 
id-divertiment, faċilitajiet sportivi, sinjali u gwida f’postijiet pubbliċi, barra jew 
ġewwa, informazzjoni għat-turisti/viżitaturi, aċċessibbiltà għall-kjoskijiet pubbliċi 
tal-informazzjoni, provvista ta’ teknoloġija assistiva u riżorsi tal-ICT inklużivi 
għall-komunità kollha f’libreriji pubbliċi u ċentri online, użu tal-lingwa tas-sinjali 
u informazzjoni faċli biex tinqara għall-provvista ta’ servizzi. 

•	Aċċessibbiltà ta’ faċilitajiet u s-servizzi pubbliċi: is-servizzi pubbliċi pprovduti 
mill-belt tiegħek (servizzi soċjali, kura tas-saħħa, żgħażagħ, edukazzjoni, 
faċilitajiet u attivitajiet ta’ divertiment u ta’ sport, kultura, servizzi ta’ impjieg, 
taħriġ, akkomodazzjoni, eċċ) u uri kif l-aċċessibbiltà qed tiġi meqjusa u 
integrata f’dawn is-servizzi. Minbarra s-servizzi speċifiċi għal persuni 
b’diżabbiltà, jekk jogħġbok ipprovdi wkoll informazzjoni dwar kif is-servizzi 
ġenerali huma aċċessibbli għal persuni b’diżabbiltà. Tista’ tagħti eżempji ta’ 
formati alternattivi għal servizzi elettroniċi tal-gvern, kif ukoll eżempji ta’ 
servizzi pprovduti b’mod multimodali u permezz ta’ kanali differenti. 

C.	 SJIEDA / LIVELL TA’ IMPENN
Jekk jogħġbok, iddeskrivi l-approċċ kumplessiv u l-istrateġija globali tal-belt 
tiegħek biex ittejjeb l-aċċessibbiltà u kif timplimenta (jew għandhek il-ħsieb 
timplimenta) l-politika korrispondenti f’dan il-qasam. 
Massimu ta’ 1300 karattru inklużi l-ispazji.

Kif timla din it-taqsima:
Jekk jogħġbok uri l-politika globali dwar l-aċċessibbiltà mwettqa fil-belt tiegħek. 
Pereżempju: l-inklużjoni tal-aċċessibbiltà fi strateġija jew qafas ta’ politika koerenti, 
dikjarazzjonijiet ta’ politika ta’ livell għoli u impenji għall-aċċessibbiltà, l-integrazzjoni 
fil-politiki tal-belt u r-regolamenti tagħha, strutturi jew qafas biex jiġu implimentati/
koordinati/monitorjati l-azzjonijiet ta’ aċċessibbiltà, id-dipartiment(i) responsabbli, 
l-atturi ewlenin involuti, inizjattivi mis-settur privat (jekk hemm), ir-riżorsi u l-persunal 
allokat, il-mekkaniżmu ta’ monitoraġġ u evalwazzjoni, informazzjoni dwar analiżi tal-
ispejjeż u l-benefiċċji tal-implimentazzjoni tal-aċċessibbiltà (jekk hemm).

D.	 IMPATT

1) �Kif il-politiki/inizjattivi dwar l-aċċessibbiltà tal-belt tejbu l-aċċess ugwali u 
l-kwalità tal-ħajja ta’ ta’ persuni b’diżabbiltajiet? 

Massimu ta’ 1300 karattru inklużi l-ispazji.

2) �Dawn l-inizjattivi x’benefiċċji joħolqu, lil hinn mill-persuni b’diżabbiltà, għall-
partijiet usa’ tal-popolazzjoni? 

Massimu ta’ 1300 karattru inklużi l-ispazji.

Kif timla din it-taqsima:
Il-valutazzjoni tal-impatt trid tirreferi għall-inizjattivi msemmija fit-Taqsima 
“Rilevanza għall-Għanijiet” imsemmija hawn fuq. Jekk jogħġbok, inkludi data 
kwantitattiva u kwalitattiva u eżempji konkreti li juru l-impatt u l-effettività tal-
inizjattiva u l-punt ta’ riferiment tiegħek. Huwa importanti li ssemmi l-proġett(i) - jekk 
hemm - li jinvolvi/u persuni b’diżabbiltà intellettwali u debolezzi mentali oħra. Tista’ 
tinkludi wkoll links għal dokumenti, paġni tal-web, jew materjal awdjoviżiv (films jew 
stampi) li juru r-riżultati u l-bidliet.

E.	 KWALITÀ U SOSTENIBBILTÀ TAR-RIŻULTATI
1) �Kif tassikura l-kwalità u s-sostenibbiltà tal-miżuri ta’ aċċessibbiltà  

tal-belt tiegħek?
Massimu ta’ 1300 karattru inklużi l-ispazji.

Kif timla din il-mistoqsija: 
Il-kwalità tar-riżultati hija definita f’termini ta’ titjib li sar fil-livell ta’ aċċessibbiltà 
u tal-konformità tagħha mal-istandards u l-leġiżlazzjoni. Tista’ wkoll tindika jekk 
l-inizjattivi tiegħek humiex relatati ma’ xi azzjonijiet lokali, reġjonali, nazzjonali  
u Ewropej. 
Il-ksib ta’ miżuri ta’ aċċessibbiltà sostenibbli jeħtieġ sforzi kontinwi u riżorsi siguri.  
Irid ikun hemm struttura soda u proċessi u mekkaniżmi ta’ monitoraġġ adegwati 
(verifika regolari, notifiki, u solvien ta’ problemi, immaniġġjar ta’ lmenti, taħriġ 
dwar l-aċċessibbiltà għall-persunal muniċipali, eċċ.). Jekk jogħġbok, ippreżenta 
l-mekkaniżmi ta’ monitoraġġ u evalwazzjoni stabbiliti fil-belt tiegħek kif ukoll  
ir-riżorsi allokati.

Kif timla din il-mistoqsija:
Jekk jogħġbok, iddeskrivi u indika l-iskeda ta’ żmien, jekk possibbli.

2) �X’inhuma l-pjanijiet u l-inizjattivi tal-belt tiegħek biex tkompli dawn l-isforzi  
fil-futur?

Massimu ta’ 1300 karattru inklużi l-ispazji.

3) �Il-belt tiegħek qatt użat fondi tal-UE, b’mod partikolari għall-aċċessibbiltà? Il-
belt tiegħek kif tinforma liċ-ċittadini tagħha dwar azzjonijiet li jinvolvu l-fondi 
tal-UE? (Mhux obbligatorja)

Massimu ta’ 1300 karattru inklużi l-ispazji.

Kif timla din il-mistoqsija:
Din hija mistoqsija mhux obbligatorja, li mhux se jkollha impatt fuq l-evalwazzjoni 
tal-applikazzjoni. L-applikant mhuwiex obbligat iwieġeb din il-mistoqsija jekk  
mhijiex rilevanti.

F.	� L-INVOLVIMENT TA’ PERSUNI B’DIŻABBILTÀ U 
TA’ SĦAB RILEVANTI

1) �Jekk jogħġbok, iddeskrivi l-involviment ta’ persuni b’diżabbiltà, tal-
organizzazzjonijiet rappreżentattivi u tal-esperti tagħhom dwar l-aċċessibbiltà 
fl-ippjanar, l-implimentazzjoni u ż-żamma tal-politiki u inizjattivi tal-belt tiegħek 
immirati biex iżidu l-aċċessibbiltà. 

Massimu ta’ 1300 karattru inklużi l-ispazji

Kif timla din il-mistoqsija:
Jekk jogħġbok, iddeskrivi dawn l-attivitajiet billi tipprovdi eżempji ta’ involviment attiv 
u ċar ta’ persuni b’diżabbiltà u l-organizzazzjonijiet tagħhom u s-sħab rilevanti. Fejn 
possibbli, jekk jogħġbok inkludi l-fehmiet ta’ persuni b’diżabbiltà dwar  
l-aċċessibbiltà tal-belt.

2) �Twettaq attivitajiet ta’ sensibilizzazzjoni jew informazzjoni dwar l-aċċessibbiltà 
fil-belt tiegħek? Tiskambja esperjenzi u prattiki tajbin ma’ bliet oħra fil-
livell lokali, reġjonali, nazzjonali u/jew Ewropew? Jekk iva, jekk jogħġbok, 
iddeskrivihom. 

Massimu ta’ 1300 karattru inklużi l-ispazji.

Kif timla din il-mistoqsija:
Jekk jogħġbok, agħti eżempji. Tista’ ssemmi wkoll is-sħubija tiegħek f’tipi differenti 
ta’ networks u organizzazzjonijiet relatati mal-aċċessibbiltà.

3) �Indirizzajt l-aċċessibbiltà f’inizjattivi oħra mwettqa mill-belt tiegħek? Jekk 
iva, tista’ ssemmi kwalunkwe inizjattiva li l-belt tiegħek ħadmet fuqha, anke 
jekk ma kinitx indirizzata direttament lil persuni b’diżabbiltà, jekk inkludiet 
miżuri biex ittejjeb l-aċċessibilità jew tqajjem kuxjenza dwar id-diżabbiltà u 
l-aċċessibbiltà. 

Massimu ta’ 1300 karattru inklużi l-ispazji.

Kif timla din il-mistoqsija:
Jekk jogħġbok, iddeskrivi dawn l-inizjattivi billi tipprovdi eżempji u tagħti dettalji dwar 
il-miżuri relatati mal-aċċessibbiltà.

G.	� GĦALIEX IL-BELT TIEGĦEK JISTĦOQQILHA 
TIRBAĦ IL-PREMJU GĦALL-BELT  
AĊĊESSIBBLI 2027?

Jekk jogħġbok, agħti preżentazzjoni qasira tal-politika u tal-azzjonijiet ta’ 
aċċessibbiltà ġenerali tiegħek. Jekk jogħġbok, spjega għaliex ir-riżultati u 
l-politika tal-aċċessibbiltà tal-belt tiegħek huma straordinarji u għaliex taħseb li 
l-belt tiegħek jistħoqilha tirbaħ il-Premju għall-Belt Aċċessibbli 2027.
Massimu ta’ 1300 karattru inklużi l-ispazji.

Kif timla din it-taqsima:
Jekk jogħġbok, semmi dak li l-belt tiegħek hija partikolarment kburiha bih. Tista’ 
tindika x’jiddistingwi l-politika ta’ aċċessibbiltà tiegħek u liema miżuri jistħoqqilhom 
jiġu promossi bħala eżempji tajbin għal bliet oħra.

H.	� GĦANDEK XI MIŻURI LI JAVANZAW L-IŻVILUPP 
TA’ SERVIZZI ABBAŻI TA’ AĊĊESSIBBILTÀ 
GĦALL-KOMUNITÀ LI JIPPROMWOVU 
GĦAJXIEN INDIPENDENTI GĦAL PERSUNI 
B’DIŻABBILTÀ FIL-BELT TIEGĦEK?  
(MHUX OBBLIGATORJA)

Billi l-Kummissjoni Ewropea beħsiebha tagħti premju ta’ Rakkomandazzjoni 
Speċjali għal Servizzi bbażati fuq Aċċessibblità għall-Komunità fl-edizzjoni 
ta’ din is-sena tal-Premju għall-Belt Aċċessibbli, jekk jogħġbok agħti eżempji ta’ 
inizjattivi li int ħdimt fuqhom biex tippromwovi servizzi bbażati fuq accessibbiltà 
għal komunità li jikkontribwixxu biex javanzaw għajxien indipendenti u 
t-tranżizzjoni minn kura istituzzjonali għal għajxien abbażi ta’ komunità u 
appoġġ biex persuni b’diżabbiltà jkunu jistgħu jgħixu b’dinjità u jipparteċipaw 
bis-sħiħ fis-soċjetà u l-ekonomija tal-belt tiegħek. Jekk jogħġbok iċċara jekk intix 
qed tipprovdi s-servizzi inti jew jekk humiex pubbliċi jew privati u pprovduti minn 
organizzazzjonijiet oħra. F’dak il-każ, jekk jogħġbok indika b’mod ċar jekk hemmx 
rabta diretta mal-miżuri tiegħek. Meta jkun disponibbli, jekk jogħġbok, ipprovdi 
n-numru ta’ utenti ta’ dawk is-servizzi, kemm persuni b’diżabilità ġew appoġġjati 
biex jitilqu minn istituzzjoni u jibdew jgħixu b’mod awtonomu fil-komunità; u 
l-arranġamenti ta’ għajxien indipendenti żviluppati (jew ippjanati) fil-belt tiegħek.
Tista’ wkoll tipprovdi, meta tkun disponibbli, informazzjoni dwar l-istrateġija tal-
belt tiegħek għall-proċess ġenerali tad-deistituzzjonalizzazzjoni, il-miri b’limiti 
taż-żmien, l-indikaturi, il-baġit u r-riżorsi dedikati, l-arranġament ta’ governanza 
għal dan l-iskop, is-sistema ta’ kontroll tal-kwalità u l-għodod ta’ monitoraġġ.
Jekk jogħġbok iddeskrivi wkoll jekk u kif il-komunitajiet lokali, l-utenti u 
l-organizzazzjonijiet li jirrapreżentawhom kif ukoll il-partijiet interessati rilevanti 
kinux involuti u pparteċipawx fil-proċess tat-tfassil u l-implimentazzjoni tal-
inizjattiva.
Din hija mistoqsija mhux obbligatorja. L-applikant mhuwiex obbligat iwieġeb din 
il-mistoqsija jekk mhijiex rilevanti.
Massimu ta’ 2000 karattru inklużi l-ispazji.

Kif timla din it-taqsima:
Minkejja l-progress milħuq s’issa, l-istimi jissugerixxu li hemm aktar minn miljun 
persuna b’diżabbiltà taħt il-65 sena u aktar minn 2 miljuni ta’ aktar minn 65 
sena li jgħixu f’istituzzjonijiet fl-UE 27. Il-promozzjoni tal-għajxien indipendenti 
u t-tranżizzjoni minn kura istituzzjonali għal servizzi bbażati fil-komunità għall-
inklużjoni ta’ persuni b’diżabilità, u l-appoġġ għall-isforzi tal-Istati Membri f’dan il-
qasam, kienu prijorità għall-UE minn meta rratifikat il-Kunvenzjoni tan-Nazzjonijiet 
Uniti dwar id-Drittijiet tal-Persuni b’Diżabilità.

F’dan il-kuntest, konformi mal-Gwida tal-Kummissjoni dwar Għajxien Indipendenti, 
il-Premju għall-Belt Aċċessibbli ta’ din is-sena qed ifittex proġetti u inizjattivi 
eċċezzjonali li jirriflettu b’mod eżemplari l-iżvilupp ta’ servizzi bbażati fuq 
aċċessibbiltà għall-komunità biex jippromwovu għajxien indipendenti għal persuni 
b’diżabbiltà, waqt li jpoġġu wkoll id-disponibbiltà, l-affordabbiltà, is-sostenibbiltà u 
l-parteċipazzjoni u viżjoni ta’ komunitajiet lokali u partijiet interessati rilevanti fil-
qalba tal-proċess, inkluża assistenza teknika tal-esperti tal-aċċessibbiltà u verifiki ta’ 
persuni b’diżabbiltà.
“Servizzi bbażati fuq il-komunità” huma servizzi li jappoġġjaw persuni b’diżabbiltà fl-
attivitajiet ta’ kuljum tagħhom u fl-inklużjoni u l-parteċipazzjoni tagħhom fis-soċjetà, 
u jżommuhom milli jgħixu f’istituzzjonijiet, maqtugħin mill-ħajja tal-belt. 
Eżempji jistgħu jinvolvu servizzi pprovduti fid-dar tal-utent, jew fil-komunità, u 
l-utent jivvjaġġa lejn is-servizz; u li jistgħu jkunu pprovduti biex jiżguraw għajxien 
indipendenti f’kull stadju tal-ħajja ta’ persuni b’diżabilità, tfal, żgħażagħ, adulti u 
anzjani.
Eżempji konkreti ta’ servizzi komunitarji aċċessibbli jistgħu jinkludu: kura fid-
dar, assistenza personali, u netwerks ta’ appoġġ bejn il-pari; teknoloġija assistiva 
affordabbli biex tappoġġja l-għajxien awtonomu; gwida u appoġġ għall-familji u għall-
indokraturi informali; akkomodazzjoni soċjali, akkomodazzjoni konġunta mmaniġġjat 
b’mod indipendenti, servizzi ta’ tqabbil b’xejn, u appoġġ biex id-djar privati jsiru 
aċċessibbli; servizzi ta’ teħid ta’ deċiżjoni appoġġjati għal persuni b’diżabilità 
intellettwali, problemi ta’ saħħa mentali u/jew diżabilità psikosociali biex jesprimu 
x-xewqat u l-preferenzi tagħhom fid-deċiżjonijiet li jikkonċernawhom; appoġġ għal 
persuni żgħażagħ b’diżabilità biex jgħixu b’mod indipendenti, jaċċessaw edukazzjoni u 
impjieg ta’ kwalità, jew għal persuni b’diżabilità biex jitilqu minn istituzzjoni.
Il-promozzjoni tal-għajxien indipendenti tfisser ukoll li jkun żgurat li s-servizzi 
prinċipali jkunu aċċessibbli u inklużivi għal persuni b’diżabilità. Pereżempju, it-trasport 
pubbliku, l-ambjent mibni, l-edukazzjoni u l-kura tat-tfulija bikrija, l-edukazzjoni 
mainstream, is-servizzi tal-impjieg u tal-kura tas-saħħa u l-appoġġ psikosociali.

I.	�� LIEMA AKTAR MILL-INIZJATTIVI L-OĦRA 
TIEGĦEK LI JTEJBU L-AĊĊESSIBBILTÀ 
JIXIRQILHOM RAKKOMANDAZZJONI SPEĊJALI? 
(MHUX OBBLIGATORJA) 

Jekk jogħġbok, agħti eżempju(i) konkreti u informazzjoni dwar inizjattiva(i) 
oħra li ħdimt fuqha(hom) biex ittejjeb l-aċċessibbiltà għall-persuni 
b’diżabbiltà li tista’(jistgħu jitqiesu) għal Rakkomandazzjoni Speċjali. Jekk 
jogħġbok, iddeskrivi wkoll jekk u kif il-komunitajiet lokali u l-partijiet 
interessati rilevanti kienu involuti u pparteċipaw fil-proċess tat-tfassil u 
l-implimentazzjoni tal-inizjattiva.  
Jekk jogħġbok, hawnhekk tinkludix l-inizjattivi ffokati fuq servizzi abbażi ta’ 
aċċessibbiltà għall-komunità li diġà spjegajt fit-taqsima ta’ hawn fuq.
Din hija mistoqsija mhux obbligatorja. L-applikant mhuwiex obbligat iwieġeb din 
il-mistoqsija jekk mhijiex rilevanti.
Massimu ta’ 2000 karattru inklużi l-ispazji.

J.	� FEJN SMAJT DWAR IL-KOMPETIZZJONI TAL-
PREMJU GĦALL-BELT AĊĊESSIBBLI 2027?

•	E-mail mis-segretarjat tal-ACA

•	Sejħa mis-segretarjat tal-ACA

•	Il-Kummissjoni Ewropea (sit web, stqarrija għall-istampa, media soċjali, eċċ.)

•	Istituzzjonijiet oħra tal-UE (pereżempju, il-Kumitat tar-Reġjuni)

•		Networks tal-bliet tal-UE (pereżempju, Eurocities, Polis, ENAT, CEMR eċċ.)

•		Rappreżentanzi Permanenti tal-Istati Membri tal-UE għall-UE/uffiċċji 
rappreżentattivi tar-reġjuni tal-UE

•	Amministrazzjoni nazzjonali/lokali

•	Bliet li ngħataw il-premju ACA fil-passat

•	Il-Forum Ewropew dwar id-Diżabbiltà jew organizzazzjoni oħra fil-livell tal-UE 
ta’ persuni b’diżabbiltà

•	Organizzazzjonijiet nazzjonali/lokali ta’ persuni b’diżabbiltà

•	Kollegi

•	Oħra (jekk jogħġbok speċifika)

Kif timla din il-mistoqsija:
Jekk jogħġbok għidilna kif smajt b’din il-kompetizzjoni. Aktar minn tweġiba waħda 
hija possibbli.

K.	 MATERJAL TA’ APPOĠĠ

Barra l-informazzjoni pprovduta fil-formola tal-applikazzjoni, il-kandidati 
għandhom itellgħu fuq il-portal - jew jibagħtu links - sa ħames fajls, kif ġej:

1)	Id-Dikjarazzjoni tas-Sindku (obbligatorja)

2)	Declaration on honour (obbligatorja)

3)	Il-Formola tal-Entità Legali (LEF) (obbligatorja)

4)	Il-Formola ta’ Identifikazzjoni Finanzjarja (FIF) (obbligatorja)

5)	�Preżentazzjoni PowerPoint b’għaxar slajds sabiex juru u jenfasizzaw 
(pereżempju bi stampi) il-punti b’saħħithom tal-applikazzjoni tagħhom 
(mhux obbligatorja)

Il-fajls li ttella’ għandhom jissodisfaw ir-rekwiżiti li ġejjin:
•	Il-bliet kandidati huma mħeġġa jissottomettu d-dokumenti tagħhom bl-

Ingliż, sabiex jiffaċilitaw il-valutazzjoni u jħaffu l-proċess ta’ evalwazzjoni. 
Dokumenti sottomessi fi kwalunkwe waħda mil-lingwi uffiċjali tal-UE xorta 
waħda se jiġu aċċettati. L-ebda lingwa oħra mhi se tiġi aċċettata.

•	Id-daqs massimu ta’ fajl wieħed huwa ta’ 10 MB

•	Il-formati tal-fajls aċċettati huma doc, docx, rtf, pps, ppsx, ppt, pptx, xls, xlsx, 
pdf, zip, gif, jpeg, jpg, png.

•	Kull dokument li jittella’ jrid jingħata isem xieraq. L-isem tal-fajl għandu jkun 
bl-Ingliż u jiddikjara b’mod ċar x’jirrappreżenta l-fajl jew x’fih.

Tista’ tipprovdi informazzjoni addizzjonali qasira dwar il-kontenut tad-dokumenti 
ta’ appoġġ:
Massimu ta’ 3000 karattru inklużi l-ispazji

L.	� DETTALJI TA’ KUNTATT U LINKS  
TAR-REFERENZI

Isem:
Pożizzjoni / Funzjoni:
Numru tat-telefon:
E-mail:
Sit web uffiċjali tal-belt:
Paġni tal-web eventwali ddedikati għall-aċċessibbiltà jew li fihom 
informazzjoni relatata:
Indirizz postali (biex tirċievi korrispondenza mill-Kummissjoni Ewropea):

Kif timla din it-taqsima: 
Jekk jogħġbok, ipprovdi d-dettalji necessarji tal-kuntatt tal-persuna fl-
amministrazzjoni tiegħek responsabbli għal din l-applikazzjoni u l-korrispondenza u 
loġistika relatata li din tista’ tinvolvi. Pereżempju, biex tikkomunika dwar is-suċċess 
tal-applikazzjoni tal-belt tiegħek; biex tkun infurmat li l-belt tiegħek ġiet magħżula 
bħala finalista, u biex tikkoordina l-loġistika għall-parteċipazzjoni personali tal-
belt tiegħek fiċ-ċerimonja tal-premju; jew biex tikkonferma l-informazzjoni kollha 
meħtieġa biex tirċievi l-ħlas tal-inċentiv finanzjarju f’każ li l-belt tiegħek tirbaħ 
l-ewwel, it-tieni jew it-tielet premju. 
Jekk jogħġbok, inkludi wkoll links għas-sit web tal-amministrazzjoni tiegħek u, jekk 
disponibbli, għal paġni ffukati fuq l-aċċessibbiltà jew li fihom informazzjoni relatata.

ĊAĦDA TA’ RESPONSABBILTÀ: Sakemm l-oppost ma jkunx espliċitament mitlub 
mill-belt parteċipanti, it-testi sottomessi tal-preżentazzjoni jistgħu jsiru pubbliċi fuq 
is-sit web tal-Premju għall-Belt Aċċessibbli 2027. L-ipproċessar ta’ data personali ser 
tissodisfa r-rekwiżiti tar-RegoIament (UE) Nru 2018/1725.

